ՀԻՄՆԱՎՈՐՈՒՄ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԱՄՐԱՑՆԵԼՈՒ ԵՎ ՆՎԻՐԱԲԵՐԵԼՈՒ ՄԱՍԻՆ»
ՀՀ կառավարության որոշման նախագծի

1. Ընթացիկ իրավիճակը և իրավական ակտի ընդունման անհրաժեշտությունը.

2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով Հայաստանի Հանրապետության Լոռու և Տավուշի մարզերի մի շարք համայնքներ ՀՀ կառավարության կողմից հայտարարվել են աղետի գոտիներ և սահմանվել են դրանց տարածքները:
Ստեղծված իրավիճակում Հայաստանի Հանրապետությանն աջակցելու և աղետի հետևանքները նվազեցնելու նպատակով Շվեյցարիայի Համադաշնությունն՝ ի դեմս Շվեյցարական զարգացման և համագործակցության գործակալության և Հայաստանի Հանրապետությունում Շվեյցարիայի Համադաշնության դեսպանության, իրականացնում է «Վաղ վերականգնում ջրհեղեղներից հետո 2024» ծրագիրը, որի շրջանակներում պատրաստակամություն է հայտնել աջակցել Հայաստանի Հանրապետությանը և 2024 թվականի մայիսյան հեղեղումներից տուժած համայնքներում՝ ի թիվս այլնի, կառուցել 3 հետիոտնային կամուրջներ:
Նշված հետիոտնային կամուրջների կառուցման համար շվեյցարական կողմը պատվիրել է նախագծեր, որոնք պատրաստ են և ծրագրի իրականացման նպատակով պետք է փոխանցվեն Հայաստանի Հանրապետությանը:
Շվեյցարական «Վաղ վերականգնում ջրհեղեղներից հետո 2024» ծրագրի շրջանակներում Տաշիր, Ալավերդի և ՀՀ Տավուշի մարզի Նոյեմբերյան համայնքների համար պատվիրված 3 հետիոտնային կամուրջների կառուցման նախագծանախահաշվային փաստաթղթերը վերջիններիս նվիրաբերելու և ՀՀ օրենսդրությամբ սահմանված կարգով փոխանցելու վերաբերյալ ներկայացվել են համապատասխան համայնքների համաձայնությունները։
2․ Ակնկալվող արդյունքը․
Սույն նախագծի ընդունումը հնարավորություն կտա հեղեղումներից տուժած անձանց համար ապահովել հաղորդուղիների հասանելիությունը, կամուրջների/գետերի ենթակառուցվածքները դարձնել առավել դիմացկուն՝ շնորհիվ բարելավված նախագծի և կառուցման տեխնոլոգիայի:

3․ Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության տարածքային կառավարման և ենթակառուցվացքների նախարարության պետական գույքի կառավարման կոմիտեի կողմից։

4․ Կապը ռազմավարական փաստաթղթերի հետ.
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Շվեյցարիայի Համադաշնության ֆինանսավորմամբ նախագծված 3 հետիոտնային կամուրջների նախագծերը և նախագծանախահաշվային փաստաթղթեր ՀՀ Լոռու մարզի Տաշիր, Ալավերդի և ՀՀ Տավուշի մարզի Նոյեմբերյան համայնքներին նվիրաբերելը բխում է ՀՀ կառավարության 2021-2026թթ. ծրագրի պահանջներից։

5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

[bookmark: _GoBack]6. Պետական բյուջեի եկամուտներում և ծախսերում սպասվելիք փոփոխությունների մասին. 
«Որպես նվիրատվություն գույք ընդունելու, ամրացնելու և նվիրաբերելու մասին» Հայաստանի Հանրապետության կառավարության որոշման նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:


